
GOUVÈNÈ HOCHUL ANONSE LANSMAN UITYÈM KONPETISYON POU 
ANTREPRIZ DEMARAJ 43NORTH LA  

   
Akkseleratè ki baze nan Buffalo lanse rechèch pou senk konpayi pou resevwa 

ogmantasyon pri 1 milyon dola yo chak  
  
   

Jodi a, Gouvènè Andrew M. Cuomo te anonse y ap aksepte demann patisipasyon 
kounye a pou uityèm ane 43North, akseleratè ke eta finanse ki envesti 5 milyon dola 
chak ane pou atire antreprenè klas mondyal pou yo devlope konpayi yo nan Buffalo, 
New York. Ane sa a, 43North ap chanje kondisyon li yo lè li ofri konpayi yo chans pou 
yo resevwa yon prim endividyèl ki menm pi gwo pase sa ane anvan yo. 43North pral 
chwazi senk biznis ki nan faz-semans pou resevwa yon envestisman 1 milyon dola yo 
chak. Ganyan yo pral rantre nan pwogram akseleratè 43North la, ki fè prèv yo nan 
chwazi ak elve ganyan ki gen gwo kwasans yo.  
  
"Depi lansman li an 2014, 43North te kreye yon nouvo episant teknoloji ak inovasyon 
nan Buffalo", Gouvènè Hochul te deklare. "Kounye a, pandan n ap rebati pi byen pase 
avan apre pandemi an, 43North ap kontinye revitalize kominote sa a epi ankouraje 
pwochen jenerasyon antreprenè ak kreyatè yo pou konstwi ak patisipe nan kwasans 
Buffalo. Inovasyon te toujou nan kè vil sa a e mwen bat bravo pou 43North pou wòl yo 
nan ede ankouraje opòtinite ekonomik yo."  
   
Nan dat 20 oktòb 2022, 43North pral òganize yon konpetisyon eksitan an dirèk nan 
Shea's Performing Arts Center nan Buffalo, kote yon panèl jij pral konsidere dispozisyon 
ki soti nan men dis finalis, apresa chwazi ak anonse senk konpayi ki genyen yo sou sèn 
lan. Biznis demaraj yo chwazi pou rantre nan gwoup 2023 43North yo pral resevwa yon 
envestisman 1 milyon dola yo chak, ansanm ak espas biwo, konsèy, ak sipò nan men 
43North. Yo pral gen aksè tou ak rezo 43North ki gen plis pase 600 envestisè Nò 
Ameriken. Konpayi yo pral gen opòtinite tou pou yo enskri nan pwogram START-UP NY 
la, ak pwogram konsèy ak sipò 43North la, ki gen ladann:  
   

• Konsèy fas a fas, atelye, ak aksè ak yon bon kantite èdtan konsiltasyon;  
• Aksè ak sèvis sipò pou rekritman pou ede yo devlope ekip yo nan Buffalo;  
• Koneksyon pou devlopman biznis;  
• Sipò pou maketin ak relasyon ak medya yo; Entwodiksyon envestisè yo  



 
Konpayi yo chwazi yo dakò pou bay 43North 5 pousan ekite e pou yo lokalize PDG yo 
ak yon minimòm mwatye nan anplwaye yo nan Buffalo pou omwen yon ane. Gade tout 
tèm ak kondisyon yo isit la.  
 
Komisè ak Prezidan, ak Direktè Egzekitif Jeneral Empire State Development lan, 
Hope Knight te deklare, "Pa janm te gen yon pi bon moman pou konstwi yon biznis 
demaraj nan Buffalo. Plis Nouyòkè nan Rejyon Lwès pase avan ap konekte ak 
ekosistèm demaraj rejyon an k ap grandi—soti nan envestisè, anplwaye ak founisè rive 
nan konseye, kliyan ak founisè sèvis yo. Nou ankouraje biznis demaraj ki gen gwo 
kwasans potansyèl pou fè konpetisyon pou youn nan senk pri 1 milyon dola ak chans 
pou ogmante konpayi yo nan sant teknoloji avanse k ap pwospere nan Buffalo a."   
 
Prezidan 43North la, Colleen E. Heidinger, te deklare, "Nou kontan pou lanse uityèm 
ane konpetisyon 43North la, ak yon nouvo estrikti finansman ki reflete alafwa chanjman 
nan peyizaj envestisman nan teknoloji a epi tou enterè ki ogmante nan envesti nan 
biznis teknoloji ki nan faz demaraj andeyò mache tradisyonèl yo. Nou kontan dèske nou 
kòmanse sou wout nou pou n dekouvri senk biznis inik pou ajoute nan pòtfèy 43North la 
ak nan pi gwo ekosistèm demaraj ak inovasyon Buffalo a." 
 
Majistra Byron W. Brown te deklare, "Pandan ekonomi Buffalo ak Rejyon Lwès New 
York la ap kontinye rekiperasyon li apre pandemi an, li enpòtan pou kontinye ankouraje 
pwochen klas antreprenè yo. Nan sèt premye ane li yo, konpetisyon 43North la te gide 
senk douzèn biznis demarak sou wout siksè, ak plis pase 60 pousan ki fè vil Buffalo vin 
lakay yo pou kontinye rèv yo, sa kap kreye plis pase 1,000 djòb. Mwen remèsye 
Gouvènè Hochul pou angajman kontinyèl li nan pwogram 43North la epi remèsye 
sensèman ekip 43North la paske yo konstwi sou gwo siksè konpetisyon biznis sa a ane 
apre ane." 
 
Fonde an 2014, 43North se yon inisyativ siyati ki demontre angajman Eta New York ak 
estrateji envestisman l pou devlope ekosistèm inovasyon ak antreprenarya Buffalo a. 
Pandan sèt ane ki pase yo, 43North te envesti nan yon pòtfèy divèsifye ki gen plis pase 
59 konpayi, kote 27% nan yo gen fondatè moun koulè epi 18% genyen fondatè fanm. 
Biznis demaraj sa yo te ranmase plis pase 1 milya dola nan kapital ak afiche yon 
valorizasyon 4.4 milya dola. Apeprè swasant pousan nan konpayi sa yo te kenbe yon 
prezans fizik nan Vil Queen, k ap kreye plis pase 1.000 djòb lokal. Pòtfèy 43North la 
likòn teknoloji ACV Auctions, ki te mete 43North antanke premye sosyete pòtfèy ki nan 
bous, apre yon IPO nan dat 24 mas 2021.   
 
Anplis ACV, 43North gen yon lis enpresyonan nan premye envestisman nan konpayi 
tankou platfòm lojisyèl salon kwafi Squire, ki triple balorizasyon yo a 750 milyon dola 
nan ane 2021 sèlman; ak Circuit Clinical, yon demaraj ki vize pote divèsite nan esè 
klinik yo, ki fèk fèmen yon Seri C 29 milyon dola.  
 
Aplikan 43North ane sa a pral reponn apeprè 40 kesyon epi telechaje yon videyo 60 
segonn kote yo eksplike poukisa yo panse konpayi yo ta apwopriye pou Buffalo. Biznis 

demaraj yo gen jiska lendi 27 jen a midi pou soumèt aplikasyon yo atravè 
43North.org. Pwosesis jijman an pral rete menm jan ak ane ki sot pase yo avèk rit sa a:  
  

• Yon premye faz revizyon aplikasyon yo alekri  
• Yon faz semifinal pou prezantasyon sou videyo an dirèk  
• Yo pral anonse gànyan yo pandan yon evènman an dirèk sou 

prezantasyon yo an pèsòn nan Shea's Performing Arts Center nan jedi 20 
oktòb 2022.  

Mèkredi 29 jen, 43North ap mete tèt ansanm ak ansyen elèv ak fondatè pwogram yo 
pou òganize webinè "43North Why2Apply" la kote antreprenè yo ka aprann plis sou 
konpetisyon an ak pwogram akseleratè a. Ou ka jwenn plis detay sou webinè a, 
pwogram lan ak aplikasyon pou konpetisyon pou biznis demaraj 43North 2022 a isit la.  
 
Enfòmasyon sou 43North  
 
43North se yon pwogram akseleratè ki envesti 5 milyon dola chak ane pou atire ak 
kiltive konpayi ki gen gwo kwasans nan Buffalo, NY. Pòtfèy konpayi 43North yo 
resevwa tou espas enkibatè gratis nan Buffalo pou yon ane, oryantasyon nan men 
konseye ki nan domèn ki lye yo, ak aksè nan lòt pwogram prim ankourajman tankou 
START-UP NY la. 43North fonksyone gras ak sipò Eta New York, Empire State 
Development, Ralph C. Wilson, Jr. Foundation, ak plizyè lòt esponnsò. Gen plis 
enfòmasyon sou 43North ki disponib isit la.  

